
	E Ш.КЕНҶАЕВ 

Рӯзи 16-уми ноябр дар 
базмгоҳи Sultan Hall бо 
ташаббуси ҷамоати 
шаҳрвандони маҳаллаи 
Боғимайдони шаҳри 
Самарқанд таҳти шиори 
«Ӯзбекистони нав – 
ҷаҳонбинии нав» тадбири 
ватандӯстӣ баргузор 
гардид.

Дар тадбир ҷонишини ҳокими вило-
ят Хуршед Очилов, роҳбарони мақомоти 
давлатӣ, шоиру сарояндагони номдори 
Ӯзбекистон иштирок карданд.

Ҷонишини ҳокими вилоят дар бораи 
вазъи пандемия, ислоҳотҳо дар самти са-
ломатӣ ва некӯаҳволии аҳолӣ сухан кард.

Фарҳод Набиев, профессори фанҳои 
таърихи Донишгоҳи давлатии Са-
марқанд дар чорабинӣ доир ба ис-
лоҳотҳои имрӯзаи Ӯзбекистон ҳарф зад.

– Ҷаҳонбинии нав аз имрӯз оғоз ме-
гардад, – гуфт профессор ҳангоми сухан-
ронӣ. – Аз тарафи роҳбари давлатамон 
баргузор гардидани ин тадбири ватан-
дӯстӣ барои ҳамаи ҳамватанонамон роҳе 
ба сӯйи ҷаҳонбинии нав аст.

Вай инчунин дар бораи корҳои со-
зандагӣ, ки дар кишвар анҷом дода ме-

шаванд, рушди тадбиркорӣ, сохтмони 
манзилҳои арзон ва корҳои амалӣ дар 
соҳаҳои динӣ, маънавӣ ва маърифатӣ 

сухан гуфт.
Дар тадбир баромадҳои мусиқиву 

намоишҳои дилнишини варзишгарон 

ва хонандагон ҳозиронро хушнуд кард.
Дар охири чорабинӣ роҳбари секто-

ри дуюм, прокурори шаҳри Самарқанд 
Дилмурод Саидқулов ва раиси маҳалла 
Тошпӯлод Раҳматуллоев ба фаъолони 
маҳалла ташаккурнома супурданд.

***
Имрӯз, 17-уми ноябр дар қасри 

фарҳангии «Нурафшон» аз ҷониби 
маҳаллаи «Дарғам»-и шаҳри Самарқанд 
низ чунин тадбир гузашт.

Дар он вакили Шӯрои намояндаго-
ни халқи шаҳри Самарқанд Б. Раҳмонов 
иштирок кард.

Нахуст видеонавори кӯтоҳ оиди гуза-
штаву имрӯзи кишвари мо нишон дода 
шуд.

Сипас, чорабинӣ бо рақсу суруд ва 
шеърхонӣ идома дод.

Бояд гуфт, ки чорабиниҳои маъ-
навию маърифатӣ таҳти шиори «Ӯз-
бекистони нав – ҷаҳонбинии нав» дар 
маҳаллаҳои тамоми шаҳру ноҳияҳои 
вилоят идома доранд.

ҲАР РӮЗ АЗ АХБОРИ 
МАМЛАКАТУ ҶАҲОН 
ТАВАССУТИ ШАБАКАИ 

«ӮЗБЕКИСТОНИ НАВ 

Ҳафтаи «INFOLIB 
UZBEKISTAN – 2020» 
чӣ хел мегузарад?

	E Тошқул АЗИМОВ 

Дар Ҷумҳурияти Ӯзбекистон аз 16 то 20-
уми ноябри соли равон ҳафтаи «INFOLIB 
UZBEKISTAN – 2020» баргузор мегардад.

Тадбири кушоиши ҳафтаи мазкурро ваки-
лони ҳамаи марказҳои ахбор – китобхонаҳои 
вилоятҳои ҷумҳуриятамон дар шакли видео-
конференсия, онлайн мушоҳида карданд.

Рӯзи 17-уми ноябр бошад, дар Маркази ахбор-
китобхонаи ба номи А. Пушкин тадбирҳо дар 
доираи ин ҳафта оғоз гардиданд.

Бар асоси барномаи ҳафтаи «INFOLIB 
UZBEKISTAN – 2020» IX миллии ахбор-китобхона 

дар шакли онлайн ва офлайн семинар-
тренингҳо, тақдимоти барномаҳои таъминотӣ 
аз қабили «Расондани хизмати саривақтӣ ба 
китобхонҳо», «Соати мутахассисон» гузаронда 
шуданд.

Дар оянда тақдимоти китобҳо дар мавзӯи 
«Илҳом ва эҷод», «Мутолиаи китоб дар оила», 
вохӯриҳои эҷодӣ бо шоир ва нависандагон, 
арбобони илму фан, маданият ва ҷамоатӣ, оз-
мунҳое, ки дониши зеҳнӣ (интеллектуалӣ)-и 
ҷавононро зиёд мекунад, тадбирҳои офлайн ва 
онлайние, ки бо фаъолияти китобхона, шароити 
дар толорҳои хонишӣ фароҳамоварда шинос 
мекунанд, гузаронида мешаванд.

Ҳамовози дили мардум
	E Зоҳир ҲАСАНЗОДА

Рӯзи 14-уми ноябр дар Хонаи мат-
буоти вилоят ба муносибати чопи 
3000-умин шумораи рӯзномаи «Овози 
Самарқанд» таҳти мавзӯи «Ӯзбекисто-
ни нав – ҷаҳонбинии нав» вохӯрӣ доир 
гардид.

Шоиру нависандагон, мухбирони 
фаъоли рӯзнома, кормандони ташки-
лотҳои давлатӣ ва ҷамоатӣ, инчунин, 
ҷавонони фарҳангдӯст иштирокдори 
тадбир буданд.

Вохӯриро сарвари Садорати ахбор 
ва коммуникатсияҳои оммавии вилоят 
Манноб Ибодуллоев ифтитоҳ бахши-
да, дар бораи дастовардҳои рӯзномаи 
«Овози Самарқанд» дар солҳои охир 
ҳарф зад.

Сипас, рӯзноманигори ботаҷриба, 
раиси ҷамоати шаҳрвандони маҳаллаи 
Боғимайдон Тошпӯлод Раҳматуллоев,  
сармуҳаррири рӯзномаи «Субҳи Гуло-
бод»-и ноҳияи Самарқанд Нормурод 
Каримзода, марди фарҳангдӯст Беҳрӯз 
Маъруфӣ, сухандони маъруф Шаҳло 
Аҳророва, шоир ва ношир Асадулло Шу-
куров, раиси Маркази миллӣ-мадании 
тоҷик ва тоҷикзабонони вилоят Акбар 
Маҳмудов ва дигарон дар бораи маз-
муну мундариҷаи рӯзнома, беҳгардии 
пойгоҳи моддиву техникии таҳририят, 
ташаббусҳои ҷамоаи рӯзнома бобати ва-
сеъ намудани доираи фаъолияти таҳри-
рият ва масъалаҳои дигар ҳарф заданд.

Зикр гашт, ки соли ҷорӣ бо ташаббу-
си ҳокимияти вилоят қариб 1000 нафар 
собиқадорон ва нурониёни маҳаллаҳои 
шаҳру ноҳияҳои вилоят ба рӯзнома 

бепул обуна гардиданд ва дар давоми 
сол имкони мутолиаи «Овози Самарқа-
над»-ро соҳиб шуданд. Инчунин, доир 
ба таърихи таъсиси рӯзнома, аҳамияти 
он дар ҳаёти иҷтимоии вилоят ҳарф 
заданд.

– Вақте ки бо мундариҷаи рӯзнома аз 
наздик шинос мешавем, пай мебарем, 
ки он ҳамнафасу ҳамқадами замон аст 
ва ҳамовози дили мардум гардидааст, – 
гуфт сухандон Шаҳло Аҳророва. – Имрӯз 
рӯзномаи «Овози Самарқнад»-ро дар 
як доираи маҳдуд не, балки дар сатҳи 
ҷаҳонӣ мехонанд, медонанд ва дар 
баробари ин мешунаванд. Чунки аз 
тарафи таҳририят дар саҳифаҳои иҷти-
моии рӯзнома мунтазам барномаҳои 
рангоранги фарҳангӣ ва иттилоотиву 
фароғатӣ гузошта мешаванд. Ҳоло 3000-
умин шумораи «Овози Самарқанд» чоп 
гардид ва умед дорем, ки дар оянда 10 
ҳазорумин, 100 ҳазорумин шумораҳои 
он низ дастраси хонандагон мегардад.

Сармуҳаррири рӯзнома Баҳодур Раҳ-
монов дар бораи фаъолияти рӯзнома, 
мушкилоти соҳа, заҳмати кормандон, 
эътибори муассис барои пешбурди кори 
рӯзнома ва нақшаҳои оянда сухан кард.

Дар идомаи вохӯрӣ, сарояндаи хуш-
хон Ҳазрат Ҳамроқулов, рӯзноманиго-
ри собиқадор Мирсафо Камолӣ, шоира 
Дилшоди Фарҳодзод бо суруду шеърҳои 
худ тадбирро файзу шукӯҳи идона бах-
шиданд.

Дар вохӯрӣ ҷонишини ҳокими вило-
ят доир ба масъалаҳои сиёсати ҷавонон, 
рушди иҷтимоӣ ва корҳои маънавӣ-
маърифатӣ Хуршед Очилов иштирок 
кард.

Дар ҳар як ҳудуд хоҷагиҳои 
гулпарварӣ ташкил мегардад

Ҳайати кории вилояти Самарқанд иборат аз ҳокимони 
шаҳру ноҳияҳои вилоят, роҳбарони корхонаву ташкилотҳои 
гуногун таҳти роҳбарии ҳокими вилоят Эркинҷон Турдимов 
ба шаҳри Тошканд сафар карданд.

Дар доираи ташриф узви ҳайат фаъолияти боғҳои олами 
растаниҳои «Flowers Garden», «Green Park», Хиёбони адибон, 
Маҷмӯи варзишии бисёршохаи «Humo arena», маҷмӯаҳои 
«Ecobozor», «IT-Park», корхонаҳои истеҳсолӣ, самтҳои нави 
ҳаракати метроҳоро, ки солҳои охир мавриди истифодабарӣ 
супорида шудаанд, аз назар гузаронданд.

Намояндагони вилоят ба бунёдкориҳо дар шаҳри Тошканд 
ва раванди тағйиротҳо бевосита гувоҳ шуданд. Мутасаддиён 
ба салоҳияти истеҳсолӣ, хизматрасонӣ ва дигар соҳаҳои 
шаҳри Тошканд эътибори алоҳида доданд.

Сафари хизматӣ самарабахш гузашт ва аъзои ҳайат ба 
таҷрибаҳои амалӣ соҳиб шуданд. Дар ҳар як шаҳру ноҳия 
ташкили «IT-Park» ва дар назди Садоратҳои ободонӣ хоҷа-
гиҳои гулпарварӣ муқарар гардид.

Дар асоси таҷрибаҳое, ки дар рафти сафар ба даст ома-
данд, доир ба рушди иҷтимоиву иқтисодии ҳудудҳои вилояти 
Самарқанд чорабиниҳои алоҳида таҳия гардида, дар амал 
татбиқ хоҳанд шуд.

Ин ҳамкории байни ҳокимиятҳои шаҳри Тошканд ва 
вилояти Самарқнад барои ҳар ду ҷониб муфид буда, барои 
корбарӣ даричаи имкониятҳои навро боз менамояд.

	K Хизмати матбуоти  
ҳокимияти вилояти Самарқанд.

Ҷаҳонбинии нав – меваи 
тағйиротҳои замони имрӯза

	: Аксбардор Ҳусейн ЭЛТОЕВ

ДАР САМАРҚАНД…

	½ 6780 АДАД КОРХОНАИ 
ОИЛАВӢ ФАЪОЛИЯТ ДОРАД

Бино ба ҳолати 1 – уми ноябри соли 2020 дар 
вилоят 6 780-то корхонаи оилавӣ ба рӯйхат ги-
рифта шудааст. Ин нишондиҳанда нисбат ба 
соли гузашта 61,5 фоиз зиёд аст.

Корхонаҳои навтаъсиси оилавӣ, ки дар даво-
ми моҳҳои январ-октябри соли ҷорӣ ташкил гар-
дидааст, 2 287 ададро ташкил медиҳад. Он назар 
ба даври мутаносиби соли гузашта 584-то зиёд 
аст.

	½ ЧАНД ДОНА ТУХМ 
ИСТЕҲСОЛ ГАРДИД?

Бино ба маълумоти Кумитаи давлатии ста-
тистикаи Ӯзбекистон, дар моҳҳои январ-
сентябри соли ҷорӣ дар Ӯзбекистон 5 458,7 мил-
лион дона тухм истеҳсол карданд. Ҳаҷми 
истеҳсоли тухм дар муқоиса бо ҳамин даври соли 
гузашта 100,8 фоиз афзоиш ёфт.

Самарқанд аз ҷиҳати истеҳсоли тухм дувву-
мин вилояти кишварамон аст.

18 дарсади ҳаҷми умумии тухм дар вилояти 
Тошканд, 17,5 фоиз дар вилояти Самарқанд ис-
теҳсол шудааст. Ҳамчунин, вилоятҳои Наман-
гон ва Андиҷон низ аз вилоятҳои асосии истеҳ-
солкунандаи тухм мебошанд.

	½ 7332 СУБЪЕКТҲОИ ХУРДИ 
ТАДБИРКОРӢ ТАШКИЛ 
КАРДА ШУДАНД

Мувофиқи ҳолати 1-уми ноябри соли 2020 дар 
вилояти Самарқанд дар маҷмӯъ 33 898 субъекти 
хурди тадбиркорӣ ба рӯйхат гирифта шудааст. 
Аз ин шумора 2341 адад корхонаи хурд ва 31557 
адад микрофирмаҳо мебошанд.

Шумораи субъектҳои хурди тадбиркорие, ки 
фаъолият доранд, 32129 ададро ташкил медиҳад 
ва аз он 2300 корхонаи хурд ва 29829 микрофир-
маҳо ҳастанд.

Дар даҳ моҳи сипаришудаи соли ҷорӣ дар ҳуду-
ди вилоят ҷамъ 7332 субъекти хурди тадбиркорӣ 
таъсис ёфта, аз он 346 корхонаи хурд ва 6986 
микрофирмаҳо мебошанд.

	K Хизмати ахбори Садорати  
статистикаи вилояти Самарқанд.

	ķППАРРАНДАПАРВАРӢАРРАНДАПАРВАРӢ

Дар моҳҳои март-апрели соли ҷорӣ ба хоҷагии фер-
мерии бисёрсоҳавии «Навобод наслли парранда» 88335 
сар чӯҷаи наслдор оварданд. Бо мақсади дар парранда-
парварӣ боз ҳам такмил додани наслофарӣ ба хоҷагӣ аз 
Венгрия низ 64868 сар чӯҷаи наслдори ROSS‑308 оварда 
шуд.

Чӯҷаҳои якрӯзаро мутахассисони украинагӣ, ки дар 
асоси шартнома кор мекунанд, ба муддати муайяншу-
да ба карантин гирифтанд. Баъди парвариши семоҳа 
аз тухм расондани паррандаи наслдор ба роҳ монда 
мешавад.

Шӯъбаи нозироти назорати маҷмӯи агросаноати 
назди Девони Вазирон дар ноҳияи Самарқанд дар асоси 
ҳуҷҷатҳои меъёрӣ бо риояи қоидаҳои карантин назо-
рати чӯҷаҳои наслдорро ба роҳ монд.

– Аз ҷониби давлатҳои содироткунанда пойгоҳи 
электронии тасдиқкунандаи маълумотҳои насли пада-
ру модари чӯҷаҳо бунёд гардид. Баъди ба итмомрасии 
муддати карантин базаи ҳисобҳо аз рӯйи расондани 
чӯҷаҳои наслдор ташаккул меёбад, – гуфт сарнозири 
шӯъба аз рӯйи назорати корҳои наслофарӣ Хуршед 
Хуррамов.

Хоҷагии фермерии бисёрсоҳавии «Навобод наслли 
парранда» яке аз корхонаҳои содироткунадаи ноҳия аст. 
Имрӯзҳо дар ин ҷо беш аз 300000 сар чӯҷаи наслдор пар-
вариш карда мешавад. Хоҷагӣ моҳе зиёда аз 2 миллион 
дона чӯҷаи наслдор парвариш карда, қариб ба ҳамаи 
хоҷагиҳои паррандапарварии мамлакат мерасонад.

Дар вилоятҳои Андиҷон, Хоразм, Сурхандарё ва 
Тошканд филиалҳои коргоҳ фаъолият нишон медиҳанд. 
Аввал аз ҳамкорони германиягӣ чӯҷаҳои наслдор расон-
да шуда бошад, имрӯзҳо дар назди коргоҳ сехи инку-
батсияи чӯҷакушоӣ ба роҳ монда шудааст. Бо ёрии 

ускунаҳои замонавии хориҷӣ аз ҳар 100-то тухм 90–95 
дона чӯҷа мекушоянд.

Дар корхона дар як соат 20 тонна еми омехтаи пар-
ранда истеҳсол мешавад. Еми омехта ба Афғонистону 
Тоҷикистон низ содирот карда мешавад.

Дар давоми моҳҳои гузаштаи соли ҷорӣ аз ҷониби 
хоҷагии фермерӣ ба миқдори 9,5 миллион доллари 
ИМА маҳсулот содирот шуд.

	K Хизмати ахбори Садорати вилоятии 
«Ӯзагроинспексия»

Сабабгори воқеаҳои нохуш…
	E Ҷасур РАҲМОНОВ,  
сардори шӯъбаи вазъиятҳои 
фавқулоддаи ноҳияи Самарқанд

Воқеаҳои нохуш худ аз худ рӯй наме-
диҳанд. Масалан, соати 17.00 рӯзи 4-уми 
ноябр дар маҳаллаи Қаросуви ноҳияи Са-
маорқанд фалокат рух дод. Дар натиҷаи 
бапарвоӣ соҳибони хонадон Ю.Куфтин ва 
ҳамсараш Н.А. Агапичева аз бӯйи гази печи 
гармидиҳӣ заҳролуд шуда аз олам чашм 
пӯшиданд. Ҳоло оиди ошкор сохтани са-
бабҳои ин ҳолат аз ҷониби прокуратураи 

ноҳия корҳои аввалини тафтишотӣ давом 
дорад.

Чаро ҳолатҳои сарзании сӯхтор, заҳро-
лудшавии одамон аз бӯйи газ, сӯхтани 
автомобилҳо ва ғайра сар мезананд? Таҳ-
лилҳо нишон медиҳанд, ки чунин воқеаҳои 
нохуш бо айби худи мо содир мегарданд. 
Чунки мо ҳангоми равғандоғкунӣ равғанро 
ба дег андохта, зери он оташ мегиронем. 
Хазону хасрӯбаҳоро дар гиронида, гумон 
мекунем, ки худ аз худ сӯхта, онҳо хокистар 
мешаванд. Гази печи хонаро афрӯхта, ба 
корҳои дигар машғул мешавем. Андешаи 

онро надорем, ки барои натафсидани он 
гоҳ-гоҳ онро хомӯш кунем. Хулоса, ҳар кору 
амале, ки ба газу барқу оташ дахл дорад, 
ҳушёриро талабӣ мекунад.Охир донистан 
ва амал кардан ба қоидаҳои одитарини 
бехавфии сӯхтор ба манифиати худи мост.

Мо ҳамеша, ҳангоми вохӯрӣ ва сӯҳбату 
мулоқотҳо бо мардум ба тарғиботи пеш-
гирии ҳодисаҳои нохуш машғул мешавем. 
Бо ин мақсад двр байни аҳолӣ ҳар гана ва-
рақаҳоро роҷеъ ба пешгирии сӯхтор тақдим 
менамоем. Дар баъзе маҳаллаву пунктҳои 
аҳолиниш машғулотҳои амалӣ мегузаро-

нем, ки ҳангоми сарзании фалокат ва ё 
воқеаҳои нохуш мардум бояд чӣ хел амал 
намоянд. Вале бо вуҷуди ҳамаи ин, дар 
даҳ моҳи гузаштаи соли равон дар миқё-
си ноҳия 76 сӯхтор ба амал омад. 12-тои 
онҳо аз истифодаи нодурусти печҳои газӣ, 
28-тоаш аз асбобу ускунаҳои электирӣ, 29-
тоаш беэҳтиётӣ ҳангоми истифодаи оташ 
ва 10-тои дигараш аз оташбозии бачаҳо 
сар задаанд. Ин сӯхторҳо ба сокинони аз 
онҳо ҷабрдидаи ноҳияи мо 48 миллиону 
750 ҳазор сӯмина зарари моддӣ расонданд. 
Шумораи сӯхторҳо нисбат ба соли гузашта 
12 адад кам шуда бошад ҳам, ҳанӯз ин моро 
қонеъ намегардонанд. Бинобар ҳамин, аз 
ҳама хоҳиш менамоем, ки ҳангоми истифо-
даи газу барқу оташ бо қоидаҳои бехатарии 
сӯхтор риоя кунанд.

	ķККИШОВАРЗӢИШОВАРЗӢ

Тухми баракот 
мекоранд

Имрӯзҳо дар вилоят бо 106 –то сеялкаҳои замонавӣ 
рӯзе қариб дар 4000 гектар замин тухми ғалла мекоранд.

Бо мақсади саривақту босифат иҷро кардани қарори 
Девони Вазирон аз 8-уми сентябри соли ҷорӣ «Дар бо-
раи чораву тадбирҳои ғалларасонӣ дар соли 2021» таҳти 
рақами 546 дар вилоят барои ҳосили соли 2021 дар 138830 
гектар замин гандуми тухмӣ мекоранд. Имрӯзҳо деҳқонҳо 
аз обу ҳавои мӯътадил истифода бурда, бо риояи қатъӣ 
ба тадбирҳои агротехникӣ мавсуми ғаллакориро босифат 
мебаранд. Нозироти назорати маҷмӯи агросаноат тад-
бирҳои мониторингиву таҳлилӣ мегузаронад.

Бояд таъкид кард, ки дар Самарқанд ҳам барои инно-
ватсионӣ расондани маҳсулоти хоҷагии қишлоқ эътибори 
алоҳида дода мешавад. Табиист, ки ба соҳа татбиқ кардани 
технологияҳои замонавӣ аз фоида холӣ намешавад.

Дар давоми мавсуми ғаллакорӣ барои ҳосили соли 2021 
бо 106 сеялкаи замонавӣ рӯзе дар зиёда 3,5 ҳазор гектар 
замин тухми ғалла мекоранд. Ба ҳисоби ба ҳар як гектар 
ҳамроҳ кардани маводи сӯзишворию равғани молиданӣ, 
хизматрасонии техникию сервисӣ, кор бо сеялкаҳои за-
монавӣ на фақат аз ғалла ҳосили зиёд гирифтан, балки 
ба кам кардани сарфу хароҷотҳо сабаб мешавад.

Дар ноҳияи Иштихони вилоят барои ҳосили соли 2021 
дар 7380 гектар замин кишти тухми ғалла дар нақша аст. Бо 
мақсади хуб гузаронидани мавсуми ғаллакорӣ аз Туркия 
12 адад сеялка оварданд. Воситаҳои техникаи замонавии 
хоҷагии қишлоқро шӯъбаи иштихонии нозирот ба ба-
заи электронӣ дароварда, сертификат ва гувоҳномаҳои 
дахлдор дод.

	K Хизмати ахбори Садорати вилоятии 
«Ӯзагроинспексия»

	ķВВОХӮРӢОХӮРӢ

Тадбирҳои 
тарғиботӣ – 
ба дилҳо сурур 
мебахшанд

	E Матн ва сурати  
Ҷамшеди АСРОР

Дар Мактаби бачагонаи мусиқа 
ва санъати рақами 24-и шаҳри Сак-
марқанд зери шиори «Ӯзбекистони 
нав- ҷаҳонбинии нав» тадбири идо-
наи маънавӣ-маърифии маҳаллаи 
Боғи Фирузаи шаҳри Самарқанд 
шуд. Дар тадбир вакилони сектори 
дуввум-прокуратураи шаҳр, адибон, 
варзишгарон, фаъолони маҳаллаи 
Боғи Фируза ва дигарон иштирок 
карданд. Дар фойеи мактаб намои-
ши маҳсулоти ҳунармандӣ ва санъа-
ти маҳалла ташкил карда шуд.

Дар тадбир устоди Донишгоҳи 
давлатии Самарқанд Сироҷиддин 
Хӯҷақулов, вакили прокуратураи 
шаҳр Азамат Турсунов, имом-хатиби 
масҷиди Ҳоҷисафои Валӣ Зикриё 
Мухторов, вакили шӯъбаи Агентии 
кор бо ҷавонони шаҳри Самарқанд 
Муҳайё Яхшиқулова, оиди тараққи-
ёти мамлакати озоду обод, ислоҳоти 

дар тамоми соҳаҳои ҷамъият тат-
биқшаванда, замонаи тинҷу осо-
ишта, риоя ба қоидаҳои гигиенӣ ва 
санитарӣ, хулқу одоби намунавии 
ҷавонон ва ғайра сухан карданд. 
Тарбиягирандагони Ташкилоти 
таълими томактабии рақами 109, 
хонандагони мактаби таълими уму-
мии рақами 5 бо иҷрои сурудҳо дар 
васфи Ватан – модар, ҳифзи кишвар 
ва иҷрои рақсҳо табъи ҳозиронро 
болида сохтанд.

– Дар маҳаллаи мо 2052 нафар 
аҳолӣ, намояндагони қариб 10 мил-
лат аҳлона зиндагӣ мекунанд. Дар 
қисми аввали тадбир ҳунарманд 
ва санъатдӯстони маҳаллаамон 
маҳсулоти гуногуни худро намоиш 
доданд. Хурду калон аз баромадҳои 
ҷолиб кайфияти хуб гирифтанд, – 
гуфт раиси маҳаллаи Боғи Фируза 
Амирхон Бақоев.

Дар поёни тадбир иштирокчиёни 
фаъол бо ифтихорнома ва тӯҳфаҳои 
хотиравӣ мукофотонида шуданд.

Маҳсулоти экспортбоби 
корхона

	ķООЁ МЕДОНЕД?Ё МЕДОНЕД?

Тартиби гирифтани кредити 
истеъмолӣ чӣ гуна аст?

	O Кредити истеъмолӣ қарзест, ки ба шахси 
ҷисмонӣ (истеъмолчӣ) барои хариди мол (кор, 
хизматрасонӣ) дода мешавад.

	O Кредитҳои истеъмолӣ ба шахсони ҷисмоние 
дода мешаванд, ки аз фаъолият, нафақа ва ди-
гар даромадҳо маблағи иловагӣ ба даст мео-
варанд.

	7 Кредити истеъмолӣ барои хариди молҳои 
(хидматҳои) зерин дода мешавад:

	O таҷҳизоти рӯзгор, техникаи компутер, ра-
диоэлектроника ва таҷҳизоти барқӣ;

	O хариди мебел ва дигар ашёи рӯзгор;
	O х️ариди роҳхатҳои табобат дар муассисаҳои 
табобатию профилактикӣ, марказҳои фа-
роғатӣ, хонаҳои истироҳат дар қаламрави 
Ӯзбекистон;

	O г️узаронидани ҷашнҳо (тӯйҳо, солгардҳо);
	O т️аъмири мошинҳои хусусӣ ва ғайра.

	ǡ  Миқдори кредит, мӯҳлат, ставкаи фоиз, ҷад-
вали пардохтҳо дар шартномаи кредити ис-
теъмолӣ инъикос карда мешаванд.

	K  Барои гирифтани кредит ҳуҷҷатҳои зерин 
лозиманд:

	O ариза барои ҷудо кардани кредит;
	O шиноснома ё дигар ҳуҷҷати тасдиқкунандаи 
шахсият;

	O маълумотнома дар бораи даромади қарзги-
ранда аз ҷойи кор, ё дигар ҳуҷҷате, ки миқдо-
ри даромади қарзгирандаро тасдиқ мекунад;

	O ҳуҷҷатҳое, ки баргардонидани қарзро таъ-
мин мекунанд (масалан, кафолати шахсони 
ҷисмонӣ ё ҳуқуқӣ, гарави амвол ё коғазҳои қи-
матнок, полиси суғурта дар бораи хатари 
барнагардонидани қарз).

11 ташкилоти ғайридавлативу 
ғайритиҷоратии вилоят

соҳиби грантҳои давлатӣ гардиданд
Дар Садорати адлияи вилоят ба 11 ташкилоти 

ғайридавлативу ғайритиҷоратии вилоят, ки дар 
озмуни чоруми гранти давлатӣ дар мавзӯи «Ман-
фиатҳои инсон – аз ҳама волост» ғолиб гардидаанд, 
сертификат супорида шуд.

Озмуни мазкур аз тарафи Бунёди ҷамъиятии 
назди Олий Маҷлиси Ҷумҳурияти Ӯзбекистон барои 
ҷудо кардани грантҳои давлатӣ оид ба дастгирии 
фаъолияти ниҳодҳои демократӣ дар таъмини воло-
ияти қонун ва назорати ҷамъиятӣ гузаронида шуд.

– 40 миллион сӯм маблағи грантиро барои 

пешбурди фаъолияти маркази рушди иҷтимоӣ-
иқтисодии «Сабр»-и назди маҳалламон равона ме-
кунем, – гуфт ҷонишини раиси маҳаллаи Пастки 
Қаландари ноҳияи Ургут Мақсуда Ибодуллоева. – 
Дар асоси ин 24 нафар зану духтарони маҳалла бо 
кор таъмин мегарданд. Ба онҳо дар марказ асрори 
пазандагӣ, дӯзандагӣ ва компутер омӯхта мешавад.

Бояд гуфт, ки рӯзномаи вилоятии «Зарафшон» 
низ дар миёни ғолибони грантҳои давлатӣ ҷой ги-
рифт.

	K Мухбири рӯзнома.

	ķММУНОСИБАТУНОСИБАТ

Орзуҳои 
бисёрсолаи 
мо амалӣ 
мешаванд
	E Ифтихор РАҲИМОВ,  
ташкилотчии масъули Шӯрои ҷумҳуриятии 
Иттифоқи касабаи ходимони таълим ва фан дар 
вилояти Самарқанд 

Аз рафти ҷараёни анҷумани иттифоқҳои касаба ман 
низ сахт ба ҳаяҷон омадам. Чунки пешниҳоди Президенти 
мӯҳтарамамон дар бораи муайян кардани 11-уми ноябр 
ҳамчун Рӯзи кормандони иттифоқҳои касаба эътибор, 
боварӣ ва масъулияти бузурге ба соҳа аст. Дар амал ҳам 
ин қарори ниҳоят оқилона ва одилонаро собиқадорон ва 
фаъолони иттифоқҳои касаба тамоми умр умедвор буданд.

Мо умедворем, ки барои сазовори ин боварӣ ва масъу-
лият шудан ҳамаи фаъолони сохторҳои иттифоқи касаба 
тамоми қувваю ғайрати худро дар роҳи пешрафти фаъо-
лияти иттифоқҳои касаба сарф мекунанд.

Пешниҳод дар бораи ташкили академияи иттифоқи 
касаба низ орзуи бисёрсолаи ҳамаи мо – аъзои иттифоқи 
касаба буд. Дар сохтори иттифоқи касабаи мо 2167 нафар 
сарварони ташкилоти ибтидоии иттифоқи касаба фаъо-
лият доранд. Фаъолият, обрӯву эътибор ва мавқеи онҳоро 
ба назар гирифта, номзадии онҳо ба роҳбарии идораҳои 
давлатӣ тавсия карда мешавад. Дар ин ҷараён дар масъа-
лаи интихоби кадрҳо роҷеъ ба номзадӣ ба раисии шӯроҳои 
шаҳрӣ ва ноҳиявии иттифоқҳои касаба ба душвориҳо рӯ 
ба рӯ мешудем ва орзу мекардем, ки кош ягон муассисаи 
таълимӣ мутахассисони соҳаи иттифоқи касабаро тайёр 
мекард.

Барои пешниҳоди Президентамон дар бораи кушодани 
Академияи иттифоқҳои касаба, ки дурандешона ва эъти-
бори бузург ба сиёсати кадрҳо дар ин самт аст, аз номи 
иттифоқи касабаи бисёрсоҳавӣ миннатдории самимии 
худамонро изҳор менамоем.

Дар ҷараёни барпо кардани мамлакати фаровон ва 
демократие, ки бо раҳнамоии Президенти мӯҳтарама-
мон оғоз ёфт, омӯзгорон ва мураббиён, ходимони илмӣ ва 
эҷодкорон, хулоса зиёиён кӯмакчиёни аввалин ба ҳисоб 
мераванд. Баланд бардоштани нуфузи онҳо дар ҷамъият, фа-
роҳам овардани шароити хуби кор ва зиндагӣ, рӯёб кардани 
ҳуқуқ ва манфиатҳои иҷтимоӣ – иқтисодии онҳо бо мақсад 
ва вазифаҳои иттифоқҳои касаба муштарак мебошад.

Ходимони иттифоқи касаба хуб дарк мекунанд, ки тағй-
иротҳои васеъмиқёси демократӣ, хусусан ислоҳотҳо дар 
соҳаи таълим ба Ренессанс, яъне ба даври Эҳё дар Ӯзбе-
кистон замина мегузорад ва мо ҳам бояд дар он фаъолона 
иштирок карда, ҳиссаи муносиби худро гузорем.

ДУ ФАКТ...

Дар 17 минтақаи хурди саноатӣ татбиқи 113 
лоиҳа ба маблағи 700,5 миллиард сӯм пешбинӣ 
шудааст. То ҳол дар ин минтақаҳо 58 лоиҳа бо 
арзиши 18,9 миллион доллари амрикоӣ ба роҳ 
монда шуда,  952 ҷойҳои нави корӣ ташкил 
гардиданд.

Дар доираи барномаи сармоягузории минтақавӣ 
дар ноҳияи Ҷомбой аз тарафи Ҷамъияти 
саҳҳомии «Самарқанд консерва»  дар доираи 
лоиҳаи аз нав коркарди меваю сабзавот 
Кластери меваю сабзавот ташкил карда шуд. 
Дар натиҷаи татбиқи лоиҳа, 20 ҷойи нави 
корӣ таъсис дода шуд.

Самарқанд шаҳридаги 28-умумий ӯрта 
таълим мактабидан 2008 йилда Тамолова 
Гулбахар Шевкетовна номига берилган U 
№ 3086927 рақамли умумий ўрта таълим 
тўғрисидаги шаҳодатнома йӯқолганлиги 

сабабли бекор қилинади.

Ходимони пешбари илмии Институти забон 
ва адабиёти ба номи Рӯдакии Академияи 
миллии  илмҳои Тоҷикистон Анзурати 
Маликзод ва Шамсиддин Муҳаммадиев 
ба дотсенти Донишгоҳи давлатии 

Самарқанд Баҳора Хуррамова бино бар 
даргузашти нобаҳангоми  додарашон

Баҳодур ХУРРАМОВ 
таслият арз менамоянд.

Шоири халқии Тоҷикистон, Раиси Фарҳангистони 
шеъри ҷаҳон Гулрухсор Сафиева ба дотсенти 

Донишгоҳи давлатии Самарқанд Баҳора Хуррамова 
ба муносибати даргузашти додарашон 

Баҳодур ХУРРАМОВ 
ҳамдардии амиқи хешро изҳор намуда, барояшон 

аз даргоҳи Худованд сабри ҷамил мехоҳанд.

Кормандони рӯзномаи «Овози Самарқанд» 
ба устоди Донишгоҳи давлатии Самарқанд, 
номзади фанҳои санъатшиносӣ Баҳора 
Хуррамова нисбати вафоти бародараш

Баҳодур ХУРРАМОВ 
ҳамдардии амиқ изҳор карда, ба хешу 

пайвандони марҳум сабри ҷамил мехоҳанд.

Охираташон обод  бод !
	◢

ЭЪЛОНҲО ЭЪЛОНЛАР ОБЪЯВЛЕНИЯ

Марди накӯном 
намирад ҳаргиз...
	E Камолиддин РАҶАБҚУЛОВ, 
ҷонишини директори мактаби 
таълими умумии рақами 49-и 
ноҳияи Ургут оид ба корҳои 
маънавию маърифатӣ. 

Ҳар як инсон дар ин дунё аз худ меро-
се мегузорад. Мероси бузургтарин номи 
нек аст.

Қӯйсун Гадоев марди ситорагарми 
кушодачеҳрае буд. Аз лабонаш табассум 
канда намешуд. Як бор бо вай ҳамсӯҳ-
бат шавед, боз орзу мекардед, ки бо ӯ 
вохӯред, аз сӯҳбаташ баҳра баред. Қӯйсун 
шахси хушсӯҳбат, сураташ ба сираташ 
мувофиқат мекард. Дар бораи ин инсони 
комил сухан кардан барои ман фахр ва 
шараф аст.

Қӯйсун Гадоев соли 1952 дар деҳаи 
Камонгарони ноҳияи Ургути вилояти 
Самарқанд, дар оилаи ҳунарманд Гадой-
бобо Қурбонов таваллуд шудааст. Па-
дараш нонвой буданд. Аз паси ҳамин 
касб фарзандонро ба воя расониданд. Ин 
шахси бомаърифат тағои ман мебошад. 
Ҳар гаҳе хешу табор, тағою ҷиянҳо, апаю 
укаҳо ҷамъ шавем, албатта дар бораи 
хислатҳои неки инсонии тағоям Қӯйсун 
Гадоев сӯҳбат мекунем.

Рӯзе модараш Қурбоной Гадоева дар 
бораи додарашон Қӯйсун сухан ронда 
гуфтанд, ки аз бачагиаш меҳнаткаш буд, 
ба миёнаш як нонро баста, ба хӯрҷин 
китобҳояшро андохта, харсавор гову гӯс-
фандро пеш андохта, ба дашт мерафт, 
китоб мехонд. Аз модар барвақт ятим 
мондем, ба ҳамаи ин душвориҳо нигоҳ 

накарда, Қӯйсунҷон меҳнат мекард ва 
дар мактаб аъло мехонд.

Баъди хатми мактаби миёна Қӯйсун 
Гадоев соли 1969 роҳи шаҳри Душанбе-
ро пеш гирифт. Як сол дар яке аз ошхо-
наҳои Душанбе кор кард. Соли 1970 ба 
факултети ҳуқуқшиносии Донишгоҳи 
давлатии Тоҷикистон дохил шуд. Баъди 
хатми донишгоҳ соли 1975 фаъолияти 
меҳнатиашро дар идораи корҳои дохили 
шаҳри навбунёди Норак дар вазифаи 
муфаттиш оғоз кард. Ба қавле аз рутбаи 
лейтенанти хурд то ба подполковники 
милитсия расид.

Ман хостам имрӯз ба ҳаёту рӯзгори 
тағоям Қӯйсун Гадоев як назар андохта, 
роҳи тайкардаи ин марди наҷиб, ода-
ми дорои фазилатҳои баланди инсони-
ро пеши назар орам. Ҳар гаҳе тағоям 
аз Душанбе меомад, моро бо меҳр ба 
оғӯш мегирифт, ба хонаҳоямон аз қа-
дамаш файзе дохил мешуд, сӯҳбатҳо ва 
насиҳатҳои пурмаънояш доимо дар хо-
тирамон буд. Як суруди тоҷикиро доимо 
замзама мекард

Ҷӯраҷон дилам танг омадай,
Шишаи дилам, 
	 ёри ҷон зери санг омадай…
 Ӯ дар шаҳри Норак то соли 1978 кор 

кард, баъд дар идораи корҳои дохилии 
ноҳияи Орҷоникидзеобод (ҳоло ноҳияи 
Ваҳдат) дар вазифаи сармуфаттиш фаъ-
олият сар кард, 23 сол дар вазифаҳои ма-
съули муфаттишӣ, барои ба ҳаёт татбиқ 
намудани қонун, таъмини адолати иҷти-
моӣ ва риояи тартиби ҳуқуқ, муҳофи-
зати манфиати мардум камари ҳиммат 

баст. Дар он шаҳру ноҳияҳое, ки Қӯйсун 
Гадоев дар адои вазифа буд, ҷиноятҳои 
вазнину пургиреҳ кушода мешуданд. 
Қӯйсун Гадоев шахси бомаърифат ва 
оилапарвар буд. Ӯ чор нафар фарзан-
дро тарбия кард, ҳамаи онҳоро соҳиби 
маълумоти олӣ, хонаю ҷой намуд.

Соли 1994 Қӯйсун Гадоев сармуфат-
тиши идораи корҳои дохилии ноҳияи 
Панҷакент таъин карда шуд. Дар ин 
кори масъулиятнок то соли 1998 хизмат 
кард. Дар давоми фаъолияти меҳнатӣ 
ба якчанд ордену медал ва мукофотҳои 
давлатӣ сазовор гашт. Соли 1998 ба на-
фақа баромад ва ба зодгоҳаш – деҳаи 
Камонгарон баргашт.

Дар ин вақт вай касалманду хастаҳол 
буд. Қӯйсун Гадоев як умр кор кард, заҳ-
мат кашид, вале дар зиндагӣ роҳати 
онро надида рафт. Моҳи ноябри соли 
1999 дар синни 47 солагӣ аз олам чашм 
пӯшид. Худованд мукофоти заҳматҳои 
ӯро дар он ҷаҳони абадӣ насибаш гардо-
над. Чуноне, ки Саъдии бузург гуфтааст:

Саъдиё, марди 
	 накӯном намирад ҳаргиз,
Мурда он аст, ки 
	 номаш ба накӯӣ набаранд.

	E Зоҳир ҲАСАНЗОДА..

Аввалаш дар шумораи гузашта.

	½ ИНТИЗОРӢ… ОҲ 
ИНТИЗОРӢ…

Он солҳо дар мактабҳои тоҷикии 
Самарқанд маҷаллаи «Машъал» ва 
«Пионери Тоҷикистон» (ҳоло «Анбоз») 
маҳбубият дошт. Қариб ҳар як талаба ба 
онҳо обуна шуда, гоҳ-гоҳ аз Самарқанд 
низ хату хабар ва намунаҳо аз эҷодиёти 
толибилмон интишор меёфтанд. Ана ба-
рои чӣ Мирсафо Камолӣ шеъри худро ба 
идораҳои нашрҳои мазкур ирсол намуд. 
Акнун бетоқатона интизорӣ хаткашон 
шуда, баробари расидани рӯзнома ба чор 
саҳифаи он дида дӯхта оҳи сард мека-
шид, ки ному насабаш нест. Пас аз қариб 
ду моҳ аз идораи «Пионери Тоҷикистон» 
мактуб расид. Мирсафо бо ҳаяҷон, саро-
сема лифофаро кушод. Ходими редаксия 
навишта буд, ки дар шеър суханҳои то-
заи шоирона нест. Муаллиф бояд бисёр 
қироат кунад ва сипас ба даст қалам ги-
рад. Бо вуҷуди чоп нашудани шеъраш он 
ба муаллиф руҳи тоза бахшид. Хабари 
«Дар сари «қабри шоир» Пайрав Сулай-
монӣ рафтани хонандагонро ба идораи 
маҷаллаи «Машъал» ирсол намуда, аз 
интизорӣ чӣ кор карданро намедонист.

Соли нави 1967 оғоз ёфт. Баъди таъ-
тили зимистона ҳама боз ба мактаб 
омаданд. Дар танаффуси калон дӯсташ 
Шаҳриёр аз куҷое дар даст маҷаллаи 
«Машъал» пайдо шуду долонро ба сараш 
бардошта фарёд зад:

- Мирсафо, шодиёна деҳ, мақолаат 
чоп шудааст! Дар як нафас ҳангомата-
лабон онҳоро иҳота карда, қариб буд, 
ки маҷалларо талошкунон пора-пора 
кунанд. Ҳамин вақт занг танинандоз 
гашт ва ҳама вориди синф шуданд. Аммо 
доду ғирев паст нагардида ҳозирон ме-
хостанд, ки аввалин шуда бо иншои ҳам-
синфи худ шинос шаванд. Роҳбари синф 
Мӯъмин Усмонов аз зумраи он муалли-
мони ниҳоят ҷиддӣ, сахтгир буд, аммо 
талабаҳоро ғайричашмдошт ба оромӣ 
даъват кард ва маҷалларо ба даст ги-
рифта бо овози баланд хонда дода гуфт, 
ки дигарон аз Мирсафо ибрат гиранд. 
Зеро бо навиштаи толибилми мактаб 
тамоми Тоҷикистону Ӯзбекистон ва ди-
гар кишварҳои тоҷикзабон шинос шуда, 
аз вуҷуд доштани деҳаи Чоршанбе огоҳ 

мешаванд. Мӯъмин Усмонов, ки аз мате-
матика сабақ медод, ба теъдоди маҷалла 
чашм давонда хабар дод, ки он қариб 
50 ҳазор нусха чоп шудааст. Агар ҳар 
як шумораи нашри мазкурро 10 нафар 
мутолиа намоянд, ҷамъ 500 ҳазор кас 
мешавад. Ин обрӯи мактаби мо аст…

***
Воқеан, аз байн бисёр фурсат 

нагузашта Мирсафо Камолӣ мактуббо-
рон шуд. Хаткашон даста-даста нома 
оварда ба дасти сарвари таълимгоҳ 
медод. Аксарият риштаи дӯстӣ бастан-
ро пешниҳод менамуданд. Алалхусус 
Муҳаммад Абдурасулов бо исрор та-
лаб кард, ки ҳатман ба Кӯлоб ташриф 
фармуда меҳмони хонадону мактаби ӯ 
шавад. Мирсафо таклифро қабул кард 
ва соли 1974 сӯи Кӯлоб парвоз намуд. 
Дар Кӯлоб ӯро чун меҳмони олимарта-
ба қабул намуда, кӯлобиён доир ба Са-
марқанди бостонӣ пурсон мешуданд ва 
ба хонаҳояшон даъват менамуданд. Вай 
пас аз чанд рӯз ба Душанбешаҳр омад ва 
ба идораи «Машъал» сар халонд. Алла-
кай ӯро дар ин ҷо мешинохтанд. Чунки 
шеъру ҳикояҳои ӯ дар журнал чоп шуда 
буд. Ходими он Нозирҷон Боҳирӣ бо меҳ-
мони самарқандӣ сӯҳбат ороста «Дидори 
дӯст» ном мақолаи ӯро таҳия намуда дар 
маҷалла чоп кард.

Ногуфта намонад, ки дертар дӯсти 
кӯлобии ӯ Муҳаммадӣ Абдурасулов ва 
Ёқубҷон Мамаҷонови исфарагӣ аз Тоҷи-
кистон ба меҳмонӣ омаданд. Барои хо-
тира ба сурат афтоданд ва бо ҷойҳои 
диққатангези шаҳр шинос шуданд.

	½ УЛФАТИ ДИЛСӮЗИ МАН – 
ХУШНУДИИ РӮЗИ МАН

Соли 1967 ӯ синфи ҳаштро хатм карду 
барои идомаи таҳсил ба мактаби рақа-
ми 16-ӯми деҳаи Ӯрташайх омад. Вай 
аллакай ҳамчун навқалами умедбахш 
дар таълимгоҳи нав маҳбубият пайдо 
карда буд, ки аъзои маҳфили «Адабиёт-
чиёни ҷавон» гардид. Роҳбари он шоир 
Бердӣ Ҳамроев буд. Сипас ҳамдеҳааш 
Саттор Аҳрорӣ бо ӯ шинос шуд ва наз-
ди худ хонд. Саттор Аҳрорӣ шахсе буд 
ниҳоят ҳалиму хоксор, дилёбу дарёдил. 
Кӯшиш ба харҷ медод, ки навшогирди 
худро аз олами шеъру шоирӣ хабардор 
созад. Аввало дафтари ашъори худро 
ҳадя намуд ва ба машқҳои Мирсафо 
қалам зада, вазн чист, қофия чист фаҳ-

монд. Албатта китоби «Санъати сухан»-и 
Тӯрақул Зеҳнӣ барои аз сиру асрори шо-
ирӣ огоҳ шудан такон бахшид. Саттор 
Аҳрорӣ бештар дар мавзӯъи ишқу муҳаб
бат ва тарҷимаи ҳол эҷод мекарду аммо 
онҳо рӯи чопро намедиданд. Мирсафо 
чанд намунаи шеърҳои ӯзбекии ӯро дар 
идораи рӯзномаи «Шарқ тонги» (ҳоло 
«Гулобод тонги») оварда ба дасти Абду-

салом Муҳаммадиев дод ва онҳо нашр 
гардиданд. Баъди ин воқеа ҳурмати ӯ ба 
шогирдаш бештар афзуд. Шояд аз ҳамин 
сабаб дар ситоиши Мирсафо Камолӣ 
чанд шеър навишт…

Мирсафо барои чоп кардани ашъори 
С. Аҳрорӣ кӯшиш намуд ва шеърҳои ӯ 
тез-тез рӯйи чопро медиданд ва аз ин 
С. Аҳрорӣ рӯҳбаланд мешуд.

	½ ОДАМ БА УМЕД 
ЗИНДА БОШАД

Мирсафо Камолӣ баъди хатми мак-
таби рақами 16-ӯми ноҳияи Самарқанд 
ҳуҷҷатҳояшро ба факултаи филологияи 
тоҷики Донишгоҳи давлатии Самарқанд 
супурд. Лек афсӯс, ки офтоби бахт ба 
сӯяш натофт. Ба деҳаи дурдасти Ҷар-
теппаи ноҳияи Ургут ба Шамсиамак 
ном ошпази самарқандӣ шогирд шуд. 
Ба ҷойи қалам ба даст асбобҳои хӯрокпа-
зиро гирифт. Вақтҳои холӣ китоб хонд. 

Соли 1970 ба шӯъбаи ғоибонаи донишка-
даи педагогии ба номи устод Садриддин 
Айнӣ дохил шуд. Вале ӯро ба хизмати 
ҳарбӣ даъват карданд. Ду сол қарзи ҷа-
вонмардии худро дар Иваново адо на-
муд. Пас аз хизмати ҳарбӣ боз таҳсил 
гирифт ва бо меҳнат машғул шуд. Дар 
омӯзишгоҳи касбӣ-техникӣ касб омӯхт 
ва бо роҳхат чанд сол дар заводи чини 

Самарқанд чун рассом фаъолият бурд 
ва дар ин ҷо бахти худро ёфт. Бо Дилбар 
ном зебосанам дил бохта, ақди никоҳ 
баст. Сипас дар хоҷагии ҷамоатии «Гу-
листон» ҳамчун котиби ташкилоти ком-
сомолӣ ва сардори звено фаъолият бурд. 
Солҳои 1974–1976 бо роҳхати муҳарри-
ри рӯзномаи «Шарқ тонги» шодравон 
Насриддин Зайниев ба дорулфунуни 
коргар – ҷавонони назди рӯзномаҳои 
вилоятӣ дохил шуда, аз журналистони 
шинохта сабақ гирифт. Бо муҳаррири 
бахши тоҷикии радиошунавоии вилоят 
Нор Остонзода (равонаш шод бод!) ҳам-
кориро вусъат дод. Бо супориши ӯ хату 
хабар, гузоришу лавҳа, очерку мақолаҳо 
доир ба доғи рӯз навишт.

Соли 1980 ба сарвари ҷавонони хоҷа-
гӣ ва звено барои рӯёндани ҳосили фаро-
вон бо саёҳат ба Булғория бепул сарфароз 
карда шуд ва аз соли 1983 бо тавсияи ҳо-
кими ноҳия Р. Абдуллоев мудири шӯъбаи 
корҳои хоҷагӣ таъин гардид.

	½ МУКОФОТИ АМАЛ

Бо талоши равшанфикрони маъри-
фатпарвар рӯзномаи «Овози Самарқанд» 
рӯи чопро дид. Ин хушхабар зуд бол ку-
шод. Мирсафо нусхаи нахустини онро 
ба даст гирифта ба абрӯяш молид. Охир 
ниҳоят ба забони модарӣ рӯзнома нашр 
ёфт, ки минбаъд минбари озоди тоҷикон 
ва ҳамрозу ҳамдили мардуми таҳҷоӣ 
шуд.

Рӯзе Мирсафо саргарми парвариши 
боғи назди идора буд, ки нобаҳангом 
котиб аз тиреза фарёд зада, назди худ 
хонд. Вай бо сад андеша вориди қабул-
хона шуд.

– Норқул Остонақулов занг зада гуф-
танд, ки шумо таъҷилан наздашон равед, 
– иттилоъ дод ӯ, – гапи муҳим доштааст.

Мирсафо Камолӣ нисбат ба Нор 
Остонзода ҳурмату эҳтироми хосса 
дошт. Вай ӯро ҳамчун устоди нуктасанҷ 
эҳтиром мекард, ки дар вақти муайян-
шуда наздаш омад.

– Мирсафо, саҳро ба саҳро, кӯҳ ба 
кӯҳ, хона ба хона гаштан бас, – бо лаб-
ханд гуфт ӯ, – шуморо ба идораи рӯзнома 
таклиф мекунем.

Остонзода ба номи правленияи хоҷа-
гӣ нома тайёр карданд. Ва ҷонишини 
он кас Хурсанд Ҷумъазода мактубро ба 
раиси хоҷагӣ оварда илтимос намуд ки 
Мирсафоро аз вазифа озод намоянд ва 
барои кор ба рӯзномаи навбунёд фи-
ристад. Мирсафо ба кор омад. Лекин 
ариза навиштан намехост. Пас аз қариб 
ду ҳафта рӯзи зодрӯзаш 16-уми марти 
соли 1990 бо чеҳраи болида аризаашро 
ба муҳаррир супорид. Н. Остонзода бо 
табассум ва табрик аризаи ӯро қабул 
карданд. Ӯ аввал чун муҳаррири техникӣ 
кор карда сипас ба шӯъбаи маънавият 
ба кор гузашт.

Мирсафо Камолӣ ҳамчун хабарнигор 
солҳои зиёд дар рӯзнома заҳмат кашид. 
Мусоҳибаи ӯ бо адабиётшиноси 23-солаи 
латиш Янис Эшот, ки асарҳои Ҷалолид-
дин Румӣ, Умари Хайём, Хоҷа Ҳофизу 
Абдураҳмони Ҷомиро ба забони мода-
риаш аз нусхаи асл тарҷума кардааст, 
мукофоти рағбатноксозии рӯзномаро 
гирифт. Мақолаҳои «Моро аз мактаб на-
ронед», «Рӯзнома барои кӣ мебарояд», 
«Аз пашша фил насозем», «Қаҳрамони 
беунвон», «Табассуми пеш аз марг», 
«Дил муқими Самарқанд аст» ва ғайра ба 
муштариён писанд омада, мардум акси 

садо навиштаанд. Шеърҳои лирикиаш 
дар рӯзнома ва китобҳо чоп шуданд.

Вале солҳои охир равуо аз деҳаи дур-
дасти Чунгул то идораи рӯзнома азият 
доду ба мактаби рақами 52 ба кор гузашт 
ва аз фанни забон ва адабиёти тоҷик 
сабақ дод.

Ҳоло ӯ дар нафақа аст. Ӯ падари се 
нафар фарзанд ва якчанд набераҳои яке 
аз дигаре ширин мебошад.

Гарчанд дар нафақа мебошад ва 
саломатиаш коҳиш ёфтааст, лекин ҳа-
мон бо тарғиботу ташвиқоти рӯзномаҳо 
машғул аст. Мардумро ба нашрияҳои 
«Овози тоҷик», «Гулобод тонги», «Овози 
Самарқанд», «Ховар» ва ғайра тарғиб 
намуда ба обуначиён дастрас мекунад. 
Соли гузашта боз як кори савоб кард. 
Дастхатҳои Ҳ. Рашидиро ки ба Мирса-
фо дода барои чопи он васият карда бу-
данд, пеш аз вафоташ бо номи «Гулхани 
меҳр» чоп кард ва Рашидӣ ки пас аз як 
сол 7-уми феврали соли ҷорӣ вафот кар-
данд, ӯро то дақиқаҳои охири ҳаёт дуо 
карданд ва дар ҳаққи меҳрибониҳои ӯ ки 
ҳангоми беморӣ ва пиронсолагиашон аз 
дасташон гирифта рӯҳбаланд кардааст, 
навиштаанд.

Улфати дилсӯзи ман
Хушнудии рӯзи ман.
Туи дӯсти вафодор
Намешавам ҳаргиз хор.
Инчунин шоир Саттор Аҳрорӣ ки бо 

М. Камолӣ то охири умр дӯст ва ҳамқа-
лам буданд ва бо ташаббуси Камолӣ 
шеърҳояшон мунтазам дар рӯзномаҳо 
ва китобҳои алоҳида нашр шуд, аз ӯ мин-
натдор шуда чандин шеърҳояшонро ба 
ӯ бахшиданд ва ҳангоми тӯҳфаи китоби 
«Гулдастаи Самарқанд» «Ту наӣ шогирд 
ҳаёти шеъри ман» навиштаанд.

	½ БА ҶОИ ХОТИМА

Дар бораи ҳаёт ва фаъолияти ҷонсӯ-
зи рӯзнома, марди хоксору нексиришт 
ҷилд-ҷилд асар навиштан мумкин аст, 
вале ин кори хайрро ба муносибати 70 
солагиаш, ки пас аз ду харбузапазӣ фаро 
мерасад, анҷом додан мумкин мебошад.

Ҳоло аз имконияти хушбахтона ис-
тифода бурда Мирсафо Камолиро бо се 
ҳазорумин шумора табрик гуфта, сиҳат-
саломатӣ, хонаободӣ, умри дароз ва ал-
батта парвозҳои баланди эҷодӣ таманно 
дорам ва тез чоп шудани маҷмӯаи назму 
насри ӯро умедворем.

Омӯзгори 
ҳамагон рафт

Маҳаллаи мо боз аз як шахси баобрӯ 
ва мӯйсафеди нуронии худ Рафиқ Са-
лимов ҷудо шуд. Ӯ 15-уми ноябр дар 
синни 83-солагӣ аз олам чашм пӯшид. 
Рафиқмуаллим  омӯзгори ҳамагон ба-
рои аҳолии маҳалла намунаи ибрат буд.

Дар ҷанозаи ӯ аз дуру наздик мар-
думи бисёре ҷамъ омаданд. Раиси 
фахриёни спорти вилоят, профессори 
Институти такмили ихтисос ва бозомӯ-
зии муаллимон Ҳамроқул Рофеев роҷеъ 
ба ҳаёту фаъолияти Рафиқ Салимов су-
хан ронд.

Рафиқ Салимов 12-уми апрели соли 
1937 дар оилаи деҳқон таваллуд шуда 
буд. Падараш Салим Исмоилов ва мо-
дараш Меликой Исмоилова бо замин 
сару кор доштанд. Вақте ки падараш 
ба Ҷанги дуввуми ҷаҳонӣ рафт, Салими 
5-солаву хоҳараки 3-солааш дар тарбияи 
модар монданд.

Давраи бачагии Рафиқ Салимов бо 
душвориҳо гузашт. Ӯ баъди калонтар 
шудан дар ҳар соҳа кор кард. Дар 20-со-
лагӣ бемори сахт шуд. Баъди ҷарроҳӣ 
духтурон тавсия доданд, ки бештар бо 
спорт машғул шавад. Ҳангоми машғу-
лотҳои тарбияи ҷисмонӣ ба варзиш 
меҳр баст. Солҳои 1958-1960 дар гурӯҳи 
тарбияи ҷисмонии омӯзишгоҳи педаго-
гии Самарқанд хонд. Се сол дар мактаби 
рақами 12-и ноҳияи Китоби вилояти 
Қашқадарё муаллимӣ кард.

Меҳри варзиш ӯро ба Тошканд 
овард. Солҳои 1963-1967 дар Институ-
ти тарбияи ҷисмонии Тошканд хонд. 
Бо роҳхати институт ба кафедраи тар-

бияи ҷисмонии Донишгоҳи давлатии 
Самарқанд ба кор омад. Ӯ ягона мута-
хассиси намуди шамшербозӣ буд. Вай 
дар ин даргоҳи илм 45 сол ба фаъолияти 
педагогӣ машғул шуд. Ҳамчун омӯзгори 
тарбияи ҷисмонӣ дар тайёр кардани 
варзишгарон ва баланд бардоштани 
обрӯю нуфузи донишгоҳ ва Самарқанд 
ҳиссаи калон гузошт.

Баробари кори омӯзгорӣ, соли 1984 
рисолаи номзадӣ навишта, ҳимоя 
кард ва ба гирифтани унвони номзади 
фанҳои таърих мушарраф гардид.

Чанд сол вазифаи раиси маҳаллаи 
Даштиобод (собиқ Даштисӯхта)-ро ба 
ҷо овард. Бо ташаббус ва давутози Ра-
фиқмуаллим ҳаракати нақлиёти му-
софиркашон ба роҳ монда шуд. Дар 
сохтмони мактаби нави рақами 47 ва 
таъмиру тармими пункти табобатии 
деҳоти «Навбаҳор» ҳисса гузошт. Дар 
ташкил ва ободонии қабристони «Амо-
нобод» ташаббусу фидокориҳо нишон 
дод. Дар маҳалла барои бачаҳо майдони 
варзишиву солимгардонӣ бунёд кард. 
Ёриву мададашро аз тарбиягирандаго-
ни хонаҳои меҳрубонӣ дареғ намедошт.

Номзади фанҳои таърих, Аълочии 
таълими халқи Ӯзбекистон, Ифтихор-
манди хизматнишондодаи спорти Ӯзбе-
кистон Рафиқ Салимов дар зиндагиву 
оиладорӣ ҳам намунаи ибрат буд. Вай 
бо ҳамсараш Зурафо Салимова соҳиби 
5 нафар фарзанд – Нигора, Бахтиёр, 
Назира, Наргиза ва Қаҳрамон гардид. 
9 нафар набераву 1 нафар абера дошт.

Писараш Қаҳрамон Салимов аз пайи 

касби падар рафта, корҳои ӯро давом 
медиҳад. Вай ҳоло услубшиноси шӯъ-
баи таълими халқи ноҳия ва ҷонишини 
раиси шӯъбаи тарбияи ҷисмонӣ ва вар-
зиши «Ёшлик»-и ноҳияи Самарқанд аст.

- Падарам Салимов Рафиқ як ин-
сони нек, ростгӯй, дилсӯзу меҳрубон, 
педагоги моҳир, устоди ҳамаамон ва 
ниҳоят одами ташкилотчии хушмуо-
мила буданд, - мегӯяд духтараш Назира 
Салимова. - Аз ҳалолкору поквиҷдон 
буданашон дар ҳама ҷо рӯйи сурху сари 
баланд доштанд. Дуогӯю насиҳатгара-
мон ба ҳисоб мерафтанд. Ҳамеша роҳи 
росту ҳалоли зиндагиро ба фарзанд, 
набера, келин, домод ва хешу таборон 
нишон медоданд. Ман аз падарам бисёр 
чизҳоро ёд гирифта, талхиву ширинии 
ҳаётро омӯхтаам. Падари бузургворам 
ҳаёти худро ба дарду ғами халқ бахшида 
буданд. Имрӯз дар хонадони мо ҳама 
ғамгин мебошанд. То мо зинда ҳастем, 
падари бузургвор ва меҳрубону ғамхо-
рамонро фаромӯш намекунем.

Илоҳо, ҷояшон аз ҷаннат ва охира-
ташон обод бошад.

	K Аҳли маҳаллаи Даштободи 
ноҳияи Самарқанд.

	ķХХОТИРА МУҚАДДАС АСТОТИРА МУҚАДДАС АСТ

(Аввалаш дар шумораи гузашта).
Юсуфӣ инро гуфту озурдахотирона хомӯш 

монд. Барои аз қайди ин маъюсӣ ва риққат ба-
ровардани Юсуфӣ Шкуретко шӯхиомез гуфт:

– Ҳеҷ гап не, дев берун равад, фаришта 
меояд. Фаришта бошад, илҳомбахши шоирон 
аст. Боз фохта аз қафас берун шуда, дар ҳавли 
зебою дилангези назм парвоз хоҳад кард. Боз 
оби рафта ба ҷӯй бармегардад боз шӯҳрат 
ёратон мешавад. Мегӯянд, ки офтоб ҳам дар 
домани хунини шафақ таваллуд мешавад, ин 
рӯзҳои мо ҳам дар оянда ҳар кадом ба шумо 
як шеъри оташин ҳадя мекунанд.

– Шумо аз мактаби хуби сиёсӣ гузаштаед, 
диламро кӯҳ барин бардоштед, – табассуми 
фароҳе карда гуфт Юсуфӣ.

– Ин ҷо, ба гумонам, сиёсат роҳ наёфтааст. 
Истеъдоди шумо ба гуфтани ин гапҳо маро 
водор кард. Як вақт аз рӯзномае хонда будам, 
ки ба як шоири бузурги муосир ҷоизаи Нобел 
додаанд. Вай ҳангоми дарёфти он гуфтааст: 
«ман худамро лоиқи ин ҷоиза намедонам» 
ва баъд аз каме сукут иброз доштааст: «Вале 
касеро ҳам ғайри худам намешиносам, ки 
лоиқи чунин ҷоиза бошад».

– Ҷавоби шоирона додааст, – масрурона 
гуфт Юсуфӣ ва идома дод:

– Ду шоир ба ҳам дидор мебинанд, яке аз 
онҳо арзи ҳол мекунад:

– Иттифоқе ки имрӯз барои ман рух дод, 
даҳшатнок буд. Писарам охирин шеъри офа-
ридаи маро ба оташ андохт

Дуюмӣ пурсидааст:
– Писарат чандсола аст?
– Чаҳордаҳсола, – ҷавоб додааст аввала.
– Хело аҷиб. Вай дар ин синну сол хонда 

мефаҳмидааст.
Шкуретко латифаро шунида беғамона хан-

дид ва дар ҳоле ки ҳанӯз ханда чеҳраашро тарк 
накарда буд, гуфт:

– Барои ҳамин мегӯянд, ки сухан айни 
савоб аст. Ҳақу ботилро кӯдакон зуд дарк ме-
кунанд. Гуфтани бомаънӣ далели ақл аст. 
Воқеан, шумо писар доред?

Аз ин саволи ногаҳонӣ чашмони Юсуфӣ 
барқ заданд. Нигоҳи вай аввал як лаҳза ба як 
гӯшаи осмон, ки аз даричаи заминкан аён буд, 
бархӯрд. Дар он абри нуқрафоме, ки кӯҳвор 
бузург буд дар вусъати осмони яхин танҳо 
шино мекард. Аҷибаш ин буд, ки ин абри 
танҳо ба сони мурғи тирхӯрдае ногаҳон би-
ларзид, парешон шуд ва нерӯи худро гум карда 
ба замин сарнагун рафт.

Юсуфӣ аз ин манзараи рӯъёии худ чашм 
канда, пас гуфт:

– Писаре дорам, қариб дусола шуд, аммо 
чеҳраашро надидаам, вақти сафарбар шудани 
ман дар қади модараш буд…

– Чӣ ном дорад? – оромона пурсид Шку-
ретко.

– Рустам! Бо умеди он, ки мисли қаҳрамо-
ни «Шоҳнома»-и безаволи мо далеру рӯитан 
шавад, дар мактубам ҳамин номро муносиб 
дониста будам.

– Раҳравак шудагист.
– Ояам навишта буд, ки модараш шир на-

дорад, шояд аз гуруснагӣ бошад…
– Ғам нахӯред, онҳо ӯро гурба барин га-

зида калон мекунанд. Вай номбардори шумо 
мешавад.

– Кошкӣ, аммо аз ваҷҳи ӯ дилам парешон 
аст. Писари аввалам аз ҳамин иллат фавтида 
буд.

– Умри ӯро худо ба додараш додагист, ин-
шооллоҳ вай ба хонаводаи шумо хушиҳо мео-

варад, шояд падараш барин шоир шавад, – гӯё 
орзуи дили Юсуфиро хонда буд, ки бо шеваи 
меҳрубонӣ гуфт Шкуретко.

Ин дам ба хандак Абдулло даромад. Юсуфӣ 
таъиноти Шкуреткоро ба ӯ гуфта, таъкид 
кард, ки оташро зери пардаи мастурӣ дар-
диҳад. Баъди он, ки Абдулло «итоат!» гӯён 
ба низом баргашт, ҳарду лаҳзае хомӯш мон-
данд, ҳар кадом побанди хаёлоти худ шуданд. 
Юсуфӣ бисёр мехост, ки чун таомули шарқӣ ба 
меҳмони худ чизе таоруф кунад, аммо замин 
сахту осмон баланд буд. Ногаҳон нигоҳаш ба 
токчаи заминкан лағҷид. Он ҷо ба ҷуз қуттии 
консервае, ки ними онро пеш аз хоб истеъмол 
карда буд, чизи дигаре набуд.

– Консерва мехоҳед? – ба Шкуретко нига-
риста пурсид ӯ.

– Не, Ҳабибҷон, – аз он меъдаам зарда пай-
до мекунад, ташаккур.

– Маъзур, дигар чизе надорам.
– Парво накунед, меҳмон бо тӯшаи худ 

омадааст, ҳамин замон гӯла ҳам тайёр меша-
вад. Воқеан, намехоҳед, ки ба шаҳр рафта як 
каме сайру гашт карда оед?

– Ба хотири чӣ?
– Имшаб дар яке аз толорҳои Эрмитаж 

таҷлили ҷашни 500-солагии шоири шарқ – 
Алишер Навоӣ баргузор мегардад. Камина 
супориш гирифтаам, ки ягон нафар сарбоз 
ва ё аҳли адаби осиёиро ба ин ҷашн равон 
кунам. Шумо лоиқи ин ҷашнед.

– Ба ман ифтихор бахшидед, аммо…
– Бе аммо! То баргаштан ба ҷоятон ман 

ҳастам, – Шкуретко аз планшети худ даъват-
номаро бароварда, бо қалами бунафш номи 
Юсуфиро навишт.

Юсуфӣ даъватномаро гирифта, дар ҳоле, 
ки вуҷудашро ҳаяҷоне пахш карда буд, гуфт:

– Ҳеҷ боварам намеояд. Наход дар ҳамин 
вазъияте, ки симоби ҳароратсанҷ рӯз то рӯз 
поён меравад, паррандаҳо дар ҳаво ях меку-
нанд, аз осмон бӯи дуди ҷанг меояд ва гурус-
нагӣ домангири одамон аст, дар ин шаҳри 
нимҷон зодрӯзи шоирро ҷашн гиранд, магар 
касе пайдо мешудааст, ки шеър гӯш бикунад!

– Ҳо, пайдо шудаанд. Дар он ҷо кору пай-
кор бо мизони худ давом дорад. Онҳо ҳам 
мисли сарбозони ҷабҳа аз худ қаҳрамонӣ ни-
шон медиҳанд.

– Кай ба роҳ бароям?
– Баъд аз ношто. Бегоҳ бармегардед. Аз 

амнияти сангари худ хотирҷамъ бошед.
(Давом дорад).

	� Шодон ҲАНИФ

УҚОБИ ЗАХМӢ
(Романи ҳуҷҷатӣ)

	ķВВАРЗИШАРЗИШ

«Ҷоми ҳокими вилоят» 
ба кӣ насиб кард?

	E Х.ФАЗЛИДДИНОВ

Дар шаҳри Самарқанд байни кормандони корхонаву ташкилотҳо аз рӯйи 
намуди минифутбол (футзал)-и варзиш мусобиқаи «Ҷоми ҳокими вилоят» бар-
гузор гардид.

Дар мусобиқа, ки бо мақсади ба варзиш ҷалб кардани кормандони ташки-
лотҳои давлатӣ ва ҷамоатӣ, тарғиби тарзи ҳаёти солим ташкил шуд, 24 ҷамоа 
бо ҳам қувва озмуданд.

Дар зинаи финалии мусобиқа, ки аз рӯйи тартиби олимпӣ гузаронида шуд, 
ҷамоаҳои Ҷамъияти масъулияташ маҳдуди «Самарқанд сувтаъминот» ва Садорати 
ҳифзи тандурустӣ бо ҳам ба майдон даромаданд.

Дар мусобиқа ҶММ «Самарқанд сувтаъминот», «Ҷоми ҳокими вилоят»-ро ба 
даст овард. Ҷойи сеюм ба ҷамоаи Садорати ҳудудии Агентии кор бо ҷавонони 
вилоят насиб кард. 

Футбол
	E Беҳзод АҲМАДОВ,  
ҷонишини раиси шӯъбаи вилоятии Ҷамъияти тарбияи ҷисмонӣ ва 
варзиши «Ёшлик»-и Ӯзбекистон

Дар варзишгоҳи Мактаби варзишии бачаҳо ва наврасони ноҳияи Каттақӯрғон 
дар байни хонандаҳои 13–14-солаи мактабҳои таълими умумии вилоят аз рӯйи 
намуди футбол бахшида ба хотираи мураббӣ Неъматулло Боймуродов мусобиқаи 
кушоди вилоятӣ баргузор гардид. Дар он 6 ҷамоа қувваозмоӣ карданд. Дар қисми 
финалии мусобиқа ҷамоаҳои «Каттақӯрғон тумани‑1» ва «Пахтачи» қувва озму-
данд. Ҷамоаи «Каттақӯрғон тумани –1» ғолибиро ба даст овард. Ҷамоаи ноҳияи 
Иштихон ҷойи сеюмро ишғол кард.

Ғолибони мусобиқа бо диплом, медал, ҷом ва тӯҳфаҳои Шӯрои марказии Ҷамъ-
ияти тарбияи ҷисмонӣ ва варзиши «Ёшлик»-и Ӯзбекистон мукофотонида шуданд.

Волейбол
Дар Мактаби варзишии бачаҳо ва наврасони рақами 1-и ноҳияи Ургут дар 

байни бачаҳои 14–16-сола аз рӯйи намуди волейбол чемпионати вилоятӣ бар-
гузор гашт. Дар мусобиқа беш аз 200 нафар варзишгарон иштирок карданд. Дар 
мусобиқаи писарон ҷамоаи ноҳияи Ургут ҷойи якум, ҷамоаи ноҳияи Қӯшработ 
ва шаҳри Самакрқанд ҷойҳои дуюму сеюмро ишғол карданд.

Дар мусобиқаи духтарон ҷамоаҳои ноҳияи Ургут ҷойи аввал, ноҳияи Пайариқ 
ҷойи дуюм ва ноҳияи Нуробод ҷойи сеюмро ба даст оварданд.

Ба ғолибу ҷоизадорони мусобиқа диплом, медал ва тӯҳфаҳои хотиравии шӯъ-
баи вилоятии Ҷамъияти тарбияи ҷисмонӣ ва варзиши «Ёшлик»-и Ӯзбекистон 
супурда шуд.

	ķ �1818-УМИ НОЯБР – РӮЗИ ПАРЧАМИ ДАВЛАТИИ 
ҶУМҲУРИЯТИ ӮЗБЕКИСТОН

Эҳтироми байроқ – вазифаи 
ифтихорӣ ва қарзи шаҳрвандӣ

	E Дилфуза МУҲАММАДИЕВА,  
гид-тарҷумони маҷмӯи Регистон 

Ҳар як халқ рамзҳои муқаддаси худро дорад, ки шаъну шараф ва ифтихори онро таҷассум 
мекунанд. Яке аз онҳо парчами давлатӣ мебошад. Қонун «Дар бораи Парчами давлатии 
Ҷумҳурияти Ӯзбекистон» 18-уми ноябри соли 1991 қабул шудааст. Дар он гуфта мешавад, ки 
парчами миллӣ рамзи истиқлолияти давлатӣ мебошад.

Парчами давлатии кишвари мо матои росткунҷа-
ест, ки таносуби тарафҳояш 1: 2 мебошад ва аз се рахи 
уфуқии баробари рангҳои кабуд, сафед ва сабз иборат 
аст. Хатти сафеди боло ва поён бо хатҳои сурх канор 
гирифта шудаанд. Дар болои кабуд дар пойгоҳ, моҳи 
ҳилолин ва 12 ситораи сафеди панҷгӯша мавҷуд аст.

Ҳар як ранг ва рамзи Парчами давлатии Ӯзбекис
тон маънои амиқ дорад. Ранги кабуд рамзи осмони 
соф ва об аст, ранги сафед рамзи сулҳ ва покӣ, сабз 
маънои навсозӣ ва ҷавониро ифода карда, табиати 
нотакрори Ӯзбекистонро инъикос мекунад, рахҳои 
сурх дар рагҳои мо хуни ҷорист, ки гузаштагони 
озодидӯстро ба хотир меоранд, рамзи қудрат ва ҷо-
видонӣ.

Парчами давлатии Ӯзбекистон ҳангоми сафа-

ри расмии ҳайатҳои Ҷумҳурияти Ӯзбекистон ба 
кишварҳои хориҷӣ, дар даромадгоҳи сафоратхонаҳои 
кишварамон дар хориҷа ва намояндагиҳо дар ташки-
лотҳои байналмилалӣ, дар форумҳо ва конфронсҳои 
байналмилалӣ, мусобиқаҳои варзишӣ парафшон 
мешавад. Ин рамзи муқаддас, ҳамчун шахсияти сулҳу 
оромӣ дар Ӯзбекистон, бо ифтихор дар болои биноҳои 
муассисаҳои давлатӣ, истиқоматгоҳҳо, корхонаҳо ва 
ташкилотҳо, муассисаҳои таълимӣ парвоз мекунад.

Парчами давлати мо, ки дар заминаи арзишҳои 
таърихӣ сохта шудааст ва рамзи гузашта, имрӯза ва 
ояндаи моро ифода мекунад, қудрати азими мил-
лӣ, ақл ва иродаи баландро, ки мо бо шири модар, 
аллаҳои ӯ, таълимоти аҷдодони бузург ҷазб кардем, 
таҷассум мекунад.

14-уми ноябри соли 1981. Дар хонадони Толи-
бака ва Шоираойтӣ хурсандӣ ба вуқӯъ пайваст. 
Фарзанди панҷумин ба дунё омад, ки волидон 
масрур гаштанд. Ҳамон шаб осмон мусаффо буду 
ситораҳо дурахшида, чашмак мезаданд.

Падари меҳрубон ситораҳоро бо завқ тамошо 
мекард. Вай якбора аз дил гузаронид, ки духта-
рамро Ситора ном мегузорам. Якум, дар шаби 
осмони пурситора таваллуд шуд, дуюм, номи 
модари Абӯали Ибни Сино Ситорабону аст.

Ба сад ният падару модар ба фарзандашон 
Ситора ном гузоштанд.

Рӯзу шабҳо гузашту Ситора шашсола шуд. Па-
дараш ӯро дар синфи якуми мактаби рақами 37-и 
ноҳияи Самарқанд, ба дасти муаллимаи меҳрубон 
Майсара Асламова супорид.

Бо гузашти айём мактаби миёнаро бо баҳои 
аъло хатм кард ва таҳсилро дар омӯзишгоҳ да-
вом дод.

Ҳоло соҳиби оила ва се фарзанду як набера аст. 
Имрӯз Ситораи Самарқандӣ зодрӯз дорад ва ба ин 
муносибат падару модараш Толибакаю Шоираой-
тӣ, хоҳарон Шоиставу Наргис, додарон Илҳому 
Фирдавс ӯро бо 39-солагии зодрӯзаш табрик ме-
гӯянд ва саломативу, сарбаландӣ, бахту саодат, 
шодрӯзию шодкомиҳоро таманно мекунанд.

ОЗМУНИ «ОВОЗИ САМАРҚАНД 
– БА ДИЛҲО ПАЙВАНД!» 
ДАВОМ МЕЁБАД

1.	 «Шеъри беҳтарин дар мадҳи «Овози Самарқанд»; 
2.	 Мақолаи беҳтарин дар бораи «Овози Самарқанд»; 
3.	 Фото-сурати беҳтарин дар мавзӯи 

«Мо бо «Овози Самарқанд» 

Ба муносибати чопи 3000-умин шумораи рӯзномаи 
дӯстдоштаи шумо – «Овози Самарқанд» озмуни «Овози 
Самарқанд – ба дилҳо пайванд!»-ро дар самтҳои 

Мақола, шеър ё суратҳои 
худро метавонед ба таҳририят 
биёваред, ё ки тавассути 
телеграм ба манзилҳои 
зерин фиристед:
 @faridun_farkhodzod
 @Firuz_Abdumominov

Манзили мо: шаҳри Самарқанд, 
кӯчаи У. Турсунов, 80. 
Бинои Хонаи матбуот.
Телефон барои муроҷиат:
(66) 233 71 91
(66) 233 91 70

ЭЪЛОН ГАРДИДА БУД!
Бино ба хоҳиши муштариён ва Шӯрои мушовирони 
назди рӯзнома қабули маҳсули эҷодии хоҳишмандон то 
охири соли ҷорӣ идома дода шуд! Ғолибон дар шумораи 
аввалини соли 2021 эълон карда мешаванд.

Хушақливу хушахлоқӣ 
ҳамеша ба ҳамдигар 

наздиканд.
Л. ТОЛСТОЙ

Ситораи Ситораи 
СамарқандӣСамарқандӣ

	K Аз номи аҳли оила ва пайвандон.

«Овози Самарқанд» 
боиси ифтихори мост

Самарқанд, ки аз гаҳвораҳои 
тамаддуни башарист, имрӯз низ ба 
сифати яке аз марказҳои фарҳанг, 
илм, маънавияту маданият, санъат 
ва адабиёт дар Шарқи бостон ва 
тозаҷавон чеҳранамоӣ мекунад. 
Нашрияҳои даврии халқҳои ӯзбе-
ку тоҷикро низ дар ибтидои асри 
ХХ маҳз Самарқанд гаҷвораҷун-
бон будааст ва аввалин журнали-
стони касбӣ ҳам таҳти роҳбарии 
Беҳбудиву Айнӣ пойдевори мат-
буоти миллиро гузоштаанд. Дар 
сафи чандин рӯзномаҳо бо забони 
тоҷикӣ чоп шудани рӯзномаи ви-
лоятии «Овози Самарқанд» муҷиби 
ифтихори мост.

Ин ҷарида гӯё дирӯзакак – сӣ 
сол пеш бо ташаббуси ҳокимияти 
вилояти Самарқанд ва саъю кӯши-
ши зиёиёни самарқандӣ таъсис 
ёфта буд, аз он давра то имрӯз 
дар рушду нумӯи фарҳангу адаби 
тоҷик хизмати беминнат меку-
над. Дар тӯли сӣ соли фаъолияташ 
«Овози Самарқанд» аз ҷиҳати маз-
муну мундариҷа, моҳият ва савия 
ғановатманд ва берун аз ҷумҳурӣ 
низ маъруф гардид. Бояд қайд 
кард, ки дар идораи нашрия бо 
саъю талошҳои муҳаррири ҷавон 
Баҳодур Раҳмонов журналистони 
бомаҳорат кор мекунанд ва якҷо бо 
ҳайати таҳрир барои пуробуранг 
ва писанди мардум чоп шудани 
рӯзнома мекӯшанд ва хушбахтона 
ба он муваффақ мегарданд.

Бо ғайрату ҳиммат ва ҷонбо-
зиҳои рӯзноманигорони ботаҷриба 

Бахтиёр Ҷумъа, Тошқул Азимзода, 
Раҳматулло Шарифзода, Толиб 
Юнусзода, Ҷамшед Обидов, Фозил 
Шукуров, Дилрабо Насимова, На-
врӯз Бобоаҳмадов, Фариддун Юл-
дошев, Ситора Раҳмонбердиева ва 
дигарон ин минбари озоди тоҷи-
кон ва тоҷикзабонони вилоят дар 
байни мардум эътибору маҳбубият 
пайдо мекунад. Боиси хушнудист, 
ки рӯзнома сайт ва дар шабакаҳои 
иҷтимоӣ саҳифаи худро дорад.

Алҳол ҷамоаи рӯзнома ба чопи 
шумораи сеҳазорумини он муяссар 
шуд. Аз фурсат истифода бурда, мо 
набераи воқеии рӯзномаи «Овози 
тоҷик» – «Овози Самарқанд»-ро ба 
ин муносибат муборакбод мегӯем 
ва ба якояки кормандони ҷоннисо-
ру фидокори он комёбиҳои эҷодӣ 
таманно дорем. Бигзор ин овоз 
солҳои зиёд танин андохта, бо да-
стовардҳои шоиста баҳри сарба-
ландии аҳли қалами Самарқанд 
саҳмгузор бошад.

	K Бо ҳусни эҳтиром 
сармуҳаррири 

рӯзномаи«Овози тоҷик» 
Шерпӯлод ВАКИЛОВ.


